
Shriyatirajavimshati

శ్రీయతిరాజవింశతిః

శ్రీమతే  రామానుజాయ నమః ।
యః స్తుతిం యతిపతిప్రసాదినీం  వ్యాజహార యతిరాజవింశతిమ్ ।
తం ప్రపన్నజనచాతకామ్బుదం  నౌమి సౌమ్యభవయోగిపుఙ్గవమ్  ॥
శ్రీ మాధవాఙ్ఘ్రిజలజ  ద్వయనిత్యసేవా-

ప్రేమావిలాశయపరాఙ్కుశపాదభక్తమ్  ।
కామాదిదోషహరమాత్మపదాశ్రితానాం
రామానుజంయతిపతిం ప్రణమామి మూర్ధ్నా  ॥ ౧॥
శ్రీరఙ్గరాజచరణామ్బుజరాజహమ్సం 
శ్రీమత్పరాఙ్కుశపాదామ్బుజభృఙ్గరాజమ్   ।
శ్రీభట్టనాథ   పరకాలముఖాబ్జమిత్రం 
శ్రీవత్సచిహ్నశరణం  యతిరాజమీడే ॥ ౨॥
వాచా యతీన్ద్ర  మనసా వపుషా చయుష్మత్-
పాదారవిన్దయుగలం  భజతాం గురూణామ్ ।
కూరాధినాథ కురుకేశముఖాద్య పుంసాం
పాదానుచిన్తనపరః సతతం భవేయమ్ ॥ ౩॥
నిత్యం యతీన్ద్ర  తవ దివ్యవపుఃస్మృతౌ మే
సక్తం మనో భవతువాగ్గుణకీర్తనేఽసౌ  ।
కృత్యఞ్చ దాస్యకరణం తు కరద్వయస్య
వృత్త్యన్తరేఽస్తు  విముఖం కరణత్రయఞ్చ  ॥ ౪॥
అష్టాక్షరాఖ్యమనురాజపదత్రయార్థ   -
నిష్ఠాం  మమాత్ర వితరాద్య యతీన్ద్రనాథ  ।
శిష్టాగ్రగణ్యజనసేవ్యభవత్పదాబ్జే 
హృష్టాఽస్తు  నిత్యమనుభూయ మమాస్య బుద్ధిః  ॥ ౫॥
అల్పాఽపి మే న భవదీయపదాబ్జభక్తిః 

శ్రీయతిరాజవింశతిః

శబ్దాదిభోగరుచిరన్వహమేధతేహా  ।
మత్పాపమేవ హి నిదానమముష్య నాన్యత్-
తద్వారయార్య యతిరాజ దయైకసిన్ధో  ॥ ౬॥
వృత్త్యా పశుర్నరవపుస్త్వహమీద్రుశోఽపి
శ‍ృత్యాదిసిద్ధనిఖిలమాత్మగుణాశ్రయోఽయమ్   ।
ఇత్యాదరేణ కృతినోఽపి మిథః ప్రవక్తుమ్ -

అద్యాపి వఞ్చనపరోఽత్ర యతీన్ద్ర  వర్తే  ॥ ౭॥
దుఃఖావహోఽహమనిశం తవ దుష్టచేష్టః 
శబ్దాదిభోగనిరతశ్శరణాగతాఖ్యః  ।
త్వత్పాదభక్త ఇవ శిష్టజనౌఘమధ్యే
మిథ్యా చరామి యతిరాజ తతోఽస్మి మూర్ఖః  ॥ ౮॥
నిత్యం త్వహం పరిభవామి గురుం చ మన్త్రం
తద్దేవతామపి  న కిఞ్చిదహో విభేమి ।
ఇత్థం  శఠోఽప్యశఠవద్భవదీయ సన్ధే
హృష్టశ్చరామి  యతిరాజ తతోఽస్మి మూర్ఖః  ॥ ౯॥
హా హన్త హన్త మనసా క్రియయా  చ వాచా
యోఽహఞ్చరామి సతతం త్రివిధాపచారాన్  ।
సోఽహం తవాఽప్రియకరః  ప్రియకృద్వదేవ
కాలం నయామియతిరాజ తతోఽస్మి మూర్ఖః  ॥ ౧౦॥
పాపే కృతే యది భవన్తి భయానుతాప-
లజ్జాః  పునః కరణమస్య కథం ఘటేత ।
మోహేన మే న భవతీహ భయాదిలేశ-
స్తస్మాత్పునః పునరఘమ్ యతిరాజ కుర్వే ॥ ౧౧॥
అన్తర్బహిస్సకలవస్తుషు సన్తమీశమ్-

అన్ధః  పురస్స్థితమివాహమవీక్షమాణః  ।
కన్దర్పవశ్యహృదయస్సతతం  భవామి
హన్త త్వదగ్రగమనస్య  యతీన్ద్ర  నార్హః  ॥ ౧౨॥
తాపత్రయీజనితదుఃఖనిపాతినోఽపి
దేహస్థితౌ  మమ రుచిస్తు న తన్నివృత్తౌ ।

ఏతస్య కారణమహో మమ పాపమేవ
నాథ త్వమేవ హర తద్యతిరాజ శీఘ్రమ్  ॥ ౧౩॥
వాచామగోచర మహాగుణ దేశికాగ్ర్య
కూరాధినాథ కథితాఽఖిలనైచ్యపాత్రమ్   ।
ఏషోఽహమేవ న పునర్జగతీదృశస్తద్ -
రామానుజార్య కరుణైవ  తు మద్గతిస్తే   ॥ ౧౪॥
శుద్ధాత్మయామునగురూత్తమ  కూరనాథ
భట్టాఖ్యదేశికవరోక్తసమస్తనచ్యమ్  ।
అద్యాఽస్త్యసఙ్కుచితమేవ మయీహ లోకే
తస్మాద్యతీన్ద్ర  కరుణైవ  తు మద్గతిస్తే   ॥ ౧౫॥
శబ్దాదిభోగవిషయా  రుచిరస్మదీయా
నష్టా భవత్విహ భవద్దయయా యతీన్ద్ర  ।
త్వద్దాసదాసగణనాచరమావధౌ  య-

స్తద్దాసతైకరసతాఽవిరతా   మమాస్తు ॥ ౧౬॥
శ్రుత్యగ్రవేద్యనిజదివ్యగుణస్వరూపః 
ప్రత్యక్షతాముపగతస్త్విహ  రఙ్గరాజః  ।
వశ్యస్సదా భవతి తే యతిరాజ తస్మాత్-
ఛక్తః స్వకీయజనపాపవిమోచనే త్వమ్ ॥ ౧౭॥
కాలత్రయేఽపి  కరణత్రయనిరమితాతి -
పాపక్రియస్య  శరణమ్ భగవత్క్షమైవ   ।
సా చ త్వయైవ  కమలారమణేఽర్థితా  యత్-
క్షేమః స ఏవ హి యతీన్ద్ర  భవచ్ఛ్రితానామ్ ॥ ౧౮॥
శ్రీమన్  యతీన్ద్ర  తవదివ్యపదాబ్జసేవాం
శ్రీశైలనాథకరుణాపరిణామదత్తామ్   ।
తామన్వహం మమ వివర్ధయ  నాథ తస్యాః
కామం విరుద్ధమఖిలం  చ నివర్తయత్వమ్ ॥ ౧౯॥
విజ్ఞాపనం  యదిదమద్య తు మామకీనమ్-

అఙ్గీకురుష్వ  యతిరాజ దయామ్బురాశే ।
అజ్ఞోఽయమాత్మగుణలేశవివర్జితశ్చ 

తస్మాదనన్యశరణో భవతీతి మత్వా ॥ ౨౦॥
ఇతి యతికులధుర్యమేధమానైః  శ్రుతిమధురైరుదితై   ప్రహర్షయన్తమ్   ।
వరవరమునిమేవ చిన్తయన్తీ మతిరియమేతి నిరత్యయం ప్రసాదమ్  ॥ ౨౧॥
ఇతి శ్రీయతిరాజవీమ్శతిః  సమ్పూర్ణా ।
The numbers in some prints are shifted since the first one is not numbered here.

